
hoy escribe J. L. Alvarez Enparantza "Txillardegi" (*) 

1892-VII-20: Eli ehun urte 
Zenbait hilabete honetan ba-

rrena, argi-iturri oparo bihur-
tzen da prentsa irakurtzea. 
Aste berean (Uztaileko biga-
rren astean, adibidez) elkar-
gainka agertu zaizkigu nazio-
mogimenduei buruzko be-
rriak. 

Oraindik ere Eslobakia As-
katuaren oihartzunak itzali ez 
direlarik (gure garaiko '"Txe-
koslobakia" hura gure begien 
aurrean puskatu baita), harra-
paladan haizatu dira beste 
nazio-arazo batzu. 

Egunero, bortizkeria ba-
saren bidez, Serbiak bere in-
perialismo lotsagakinari eatsi 
nahi dion unean. soluzio-bide? 
Boskia-Herzegobinaren zati-
ketan somatzen da soluzioa: 
jadanik aldarrikatuak diren bi 
errepublika berriei (kroaziarra 
bata, eta serbiarra bestea, biak 
Bosnia-Herzegobinaren ba-
rruan), bertako "muslim"ena 
erantsiko litzateke orain. Eta 
Sarajebo, Trieste eta Berlinen 
antzera. Bosnia-Herzegobina 
hirukun orren hiriburu aman-
komuna bihurtuko litzateke. 

Kasu horiek ez dira baka-
rrak. Korazia-Errepublikaren 
barruan bide bertsutik, beren 
errepublika berezia aldarrikatu 
dute berriki bertako serbia-
rrek: "Krajina Errepublika" 
deritzo. 

1914ko gerratearen ondo-
rioz Austria-Hungria suntsitu 
zenean, gerra-galtzaileen lu-
rralde-zatiketa antolatu zuten 
irabazleek. Eta 1920an 
Trianon-go bake-ituna sinatu 
zen. Hori dela-ta, eta hango 
herrien arteko berezko muga 
aintzakotzat hartu ez zutelako. 

hungariar pilo bat gelditu zea 
Eslobakia barruan, gutxiengo 
gisa (569.000 lagun gaur 
egun). Teorian bederen, es-
kola eta administrazio esku-
bide linguistiko batzu atxiki 
dituzte urte hauetan. 

Hots, orain dela gutxi Eslo-
bakiak bere gaintasuna lor-
tzean, miloi erdi hungariar 
hori "e leb iduna" omen 
dela-ta (ez baita egia!) esloba-
kiera ezarri du lege-hizkuntza 
bakartzat eta Estatu berriko 
eskualde guztietan. Hungariar 
gutxiengoa beldurtu egin da 
horretara, muga ofizialen fal-
tsua salatu du, eta herrien 
Auto-Determinazio eskubidea 
gogoratuz, ahalik: eta autono-
miarik zabalena eskatu du. 
Administrazioan, adibidez, eta 
ahozko harremanei dago-
kienez, hungariarrak %20 
baino gutxiago diren eskual-
deetan, beren maggyar hiz-
kuntza erabiltzeko eskubiderik 
gabe geldituko lirateke. Eta 
hori ez dute inolaz ere onar-
tuko. (Han ez omen dago 
Buesa-rik). 

Alor berean, baina beste 
muturrean nolazpait esateko, 
Moldabia-Errepublikako erru-
siarrek (etorkin berriak; Sta-
linen zatikeria horietakoa baita 
Moldabia errumaniarrarena), 
okupazioko armada errusia-
rraren buru den Lebed genera-
laren bedeinkazioaz bizkor-
turik, Arjeliako Salan, Kon-
goko Tseombé eta Hego-
Afrikako Declerk-en bidetik 
abiatu dira; eta burujabetza 
abertzale zuzenen projektuak 
oro zikinduz. "Transniestria-

Errepublika errusiarra" alda-
rrikatu dute. Etxetik kanpo al-
detik datorrenak botako bai-
tzaitu zeure etxetik, omen. 

Europan bakarrik ez, or-
dean, herri ukatuen pizkunde 
nabarmen hori. 

Canadan ere (Ipar-Ame-
rikan, beraz) burujabetza 
osoaren aldeko mogimendu 
abertzalea azkartuz doa. Han 
ere, aurreko kasu guztietan 
bezala, bai sortu den borroka 
eta bai herrien izaera-ardatza, 
nazio-hizkuntzaren inguruan 
kokatzen da. Egun hauetantxe 
aurkeztuko zaie Quebec-tarrei 
gainerako bederatzi probin-
tziek prestatu duten akordio 
konstituzionala. (Jakina denez. 
Meech Lakuko porrotaren on-
doren, geldirik dago dena Ka-
nadan). 

Bourassa-rea gobernuak 
(Quebec-ekoak, beraz) gaine-
rako probintzietatik datorren 
proposamena aztertuko du se-
gituan. Quebec-i behar adi-
nako autogobernurik eskain-
tzen ez badio, datorren 
Urriaren 26an (edo lehenago, 
agian) Auto-Determinazio pro-
zesua abiaraziko du Bourduak, 
Quebec-entzako "Burujabetza 
Osoa" eskatuz ("pleine sou-
veraineté" irakurtzen dugu 
frantsesez). 

Horra hor "munduko hai-
zeak". Zertan gara gu? 

Alferrik da hitzerditan ibil-
tzea, Denis Langlois adiski-
deak zehazki errepikatzen 
duenez, "aukera historiko 
bat" galtzen ari gara. Ari gara 
gu, abertzaleok, jakina. Anti-
euskaldunek, bertako salduen 
laguntzaz, herri hoen arroz-

kuntza, erdibiketa eta fundiera 
inoiz baino aurrerago eraman 
dute beren asmoa. 

Orain, hain zuzen, datorren 
astelehenean, Uztailaren 
20an. Eli Gallastegi abertzale 
profetikoaren I. mendeurrena 
ospatzera goazelarik, eta 
"Mendigoizale"en eta "'Jagi-
Jagi"tarren merezimendu eta 
aurrikusmen harrigarria azpi-
marratuko ditugularik, me-
mentua etorri da abertzaleok; 
alegia, herri honen aberri-as-
katasuna eta nazio-buruja-
betza zinez bilatzen eta nahi 
dugun GUZTIOK, siglen gai-
netik, perlesiak jota bide 
dauden alderdien gainetik, 
Elik altxatu zuen INDEPEN-
DENTZIA helburu bakarraren 
inguruan elkartzeko eta geure 
indarrak antolatzeko. Taktikak 

taktika, sektoreak sektore, ge-
higarriak gehigarri, eta gero-
koak gero, guk gaur egun, 
Europako eta mundu guztiko 
hamaika herrik bezala. Auto-
Determinazioa eta Buruja-
betza eskatzen ditugu. 

Izan bedi Nazio-Burujabetza 
abertzale guztion borroka-ar-
datza. 

Gainerako guztia Eli Gallas-
tegik eta beste abertzale argi 
batzuk zuzen aspaldidanik 
proposatu zutenez, gero. 

Gainerakoa, oso bidezkoa 
izanik e re . GERO ETA 
GEURE ARTEAN aztertu eta 
erabakiko dugu. 

Lehenengo pausua: BURU-
JABETZA. Besterik ez. 

